
   Каллех вĕçеççĕ йăвине

   Валентина Деменкова | Сăвă

   Альбина хĕрĕме



Чĕвик-чĕвик чĕвĕлтетсе,

Çурхи чĕкеç пекех вĕçсе,

Эс çитрĕн инçетри ялна.

Унтан шаккарăн хапхана:

Шак-шак! шак-шак! Уçсам, анне!

Сисмерĕн-им эп çитнине...



Сана курсан, чӳречерен,

Пуçларĕ талтлатма чĕрем...

Вăя пухса юлашкинчен

Васкарăм хирĕç пуличчен,

Лăпка-лăпка çурăмĕнчен

Юратрăм чунăм каниччен.



Çулран-çулах, кунран-кунах

Кĕтсе пурнатпăр яланах

Тур пехилленĕ чунсене,

Ытарайми ачасене.

Улт-çич куна килнĕскерсем,

Ик куç тулли чĕппемĕрсем

Сирсе ярсассăн тунсăхне,

Калла вĕçеççĕ йăвине.

  